
Festsetzung tiber die Gerichtsbarkeit bei Streitigkeiten zwischen Angehdrigen
des Stifts und Biirgern der Stadt Sindelfingen.

Ohne Ortsangabe, 1280. [September 9.|

. . prepositus, canonici et capitulum ecclesie collegiate in Sindelfingen Con-
stantiensis diocesis demonstrarunt, quod olim, videlicet de anno a nativitate
domini millesimo ducentesimo octuagesimo, [pro| comoditate utilitate et pro-
fectu ecclesie collegiate iam dicte ac personarum illius nec non et loci sive
municipii in Sindelfingen ad evitandum discordias et litium dispendia, ex
quibus odia rancores et inimicitie crebrius oriuntur et accrescunt expense
contendentium facultates extenuantes, pacemque et tranquillitatem in dicto
opido Sindelfingen inter personas ecclesie et opidanos loci eiusdem feliciter
procurandum et servandum, certa statuta perpetuo observanda edita sint, et
inter ecclesie privilegia et litteras quandam litteram sigillis recolende memorie
comitis Alberti de Hohemberg tunc iudicis provincialis et tutoris pupillorum
quondam Rudolfi dicti Scharer comitis de Tuwingen ac Heinrici de Halvin-
gen supradicte ecclesie prepositi nec non Diepoldi de Bernhusen militis tunc
advocati in Sindelfingen in robur fidem et testimonium editionis statutorum
huiusmodi sigillatam habeant huiusmodi statuta continentem in effectu: quod
propter bonum pacis dicte ecclesie et salubrem statum domini prepositi cano-
nicorum et civium in Sindelfingen statutum et ordinatum provide existit, si
alique cause prophane civiles seu criminales civiliter tamen mote et intentate
tunc fierent! et actu moverentur vel in futurum inter dominum prepositum
canonicos capellanos et cives predictos et familiam eorum quamcunque, quod
tunc actor suum reum conveniat coram dicto domino preposito in choro dicte
ecclesie vel suo substituto, et leso fiat ius secundum quod iudicaverint seu
arbitrati fuerint canonici et cives iurati, ita quod tot cives quot canonici ass-
umantur, et si discordia fiat inter ipsos, cui parti tunc decanus decanatus in
Esslingen astabit, illorum laudum prevalebit, reus etiam arbitramento pre-
missorum convictus a dicto domino preposito vel eius substituto puniatur,
seeundum quod arbitratum fuerit. Si autem reus horum laudo rebellis exti-
terit, puniatur per tunc advocatum vel scultetum secundum arbitramentum
premissorum, sub pena in arbitrio conpromissa, videlicet viginti marcarum
argenti puri. Si autem reus talis fuerit, quod non esset de solvendo penam
sibi impositam, talis rebellis debet detineri per suum advocatum vel sculte-
tum in vinculis, donec leso fuerit satissfactum. Si vero aliquis canonicorum

vel capellanorum pro tempore existentium rebellis extiterit dicto laudo, ut
premissum est, talis puniatur a dicto domino suo preposito per subtractio-
nem sue prebende aut alias, prout eidem visum fuerit expedire, donec leso,
ut prefertur, plenarie satisfactum fuerit. Si autem aliquis de familia ipsorum
canonicorum vel etiam capellanorum excesserit contra cives vel ipsorum fa-
miliam et rebellis extiterit predictorum arbitrorum laudo, extunc canonicus
vel capellanus suus dominus de suo pretio, in quantum potest, satisfaciat
leso, et ultra de isto municipio eiciatur nunquam reversurus, donec leso, ut
est predictum, omnimode fuerit satisfactum. Salvis et ratis in perpetuum
manentibus privilegiis universis ipsis ecclesie preposito et canonicis a patro-
nis sive advocatis ipsius ecclesie in Sindelfingen datis et concessis. Preterea
dominus prepositus canonici capellani ipsius ecclesie et cives in Sindelfin-
gen pro tempore existentes nullam iniuriam vel vindictam inter se vel eorum
familiam faciant supradicto arbitrario iudicio non requisito. Si quis autem
canonicorum capellanorum cum preposito vel civium ausu temerario venerit
contra hoc statutum, penam incidat preinsertam. Das Original von 1280 hat
sich nicht erhalten, dagegen durch das Chronicon Sindelfingense (Haug, S.
36) ein Regest folgenden Wortlauts:

1280 in crastino nativitatis beatae Mariae virginis, indictione VIII, inter ca-
pitulum et municipium Sindelvingense capita certa mutuae concordiae ser-
vandae descripta sunt per Hainricum de Cannestat, Cunradum de Worme-
lingen, Reinh|ardum| de Bihingen canonicos ecclesiae Sindelvingensis, Hein-
ricum dictum Lengenfelder et Cunradum dictum Darmishaim cives municipii
Sindelfingensis. Sigillarunt comes Albertus de Hohenberc iudex provincialis et
tutor pupillorum nobilis viri quondam Rudolfi dicti Scherer comitis de Tuwin-
gen ac modo dicti pupilli Eberhardus et Rudolfus fratres atque etiam Hainri-
cus de Halvingen praepositus ecclesiae Sindelfingensis et vir discretus Diepol-
dus de Bernihusen miles tunc advocatus in Sindelfingen.? Praesentes autem
fuerunt in choro nostro die praescripta videlicet dominus noster H|ainricus|
praepositus et dominus Diepoldus suprascriptus et Clunradus| filius suus,
H|ainricus| de Cannestat, Dlietricus| sacerdos de Herrenberc, Renh|ardus| de
Bihingen, Cunradus de Wormelingen, Craphto de Gilthelingen, Wolpotho de
Wormelingen, Craphto de Cuppingen canonici in Sindelfingen et multi alii
nobiles cum servis domini Diepoldi praedicti et comites ambo fratres, scilicet
Eberhardus et Rudolphus, et magister ipsorum.

2Bis hierher in sachlicher Ubereinstimmung auch bei Crusius, Annal. Suev. 3, 3, 5, S.
150.

Sprache:

Ohne Ortsangabe

Ortsindex:
Bad Cannstatt Wohnplatz (7)
Bad Cannstatt, Stuttgart, S
Beihingen Wohnplatz (1166)
Beihingen, Freiberg am Neckar, LB
Bernhausen Wohnplatz (481)
Bernhausen, Filderstadt, ES
Darmsheim Wohnplatz (209)
Darmsheim, Sindelfingen, BB
Esslingen am Neckar Wohnplatz (331)
Esslingen am Neckar, ES
Giltlingen Wohnplatz (6951)
Giiltlingen, Wildberg, CW
Hailfingen Wohnplatz (16171)

Hailfingen, Rottenburg am Neckar, TU
Herrenberg Wohnplatz (118)
Herrenberg, BB

Hohenberg Wiistung (26307)
Hohenberg, Schomberg, BL, W
Konstanz Wohnplatz (14442)
Konstanz, KN

Kuppingen Wohnplatz (121)
Kuppingen, Herrenberg, BB
Sindelfingen Wohnplatz (211)
Sindelfingen, BB

Tiibingen Wohnplatz (16214)
Tiibingen, TU

Wurmlingen Wohnplatz (16193)
Wurmlingen, Rottenburg am Neckar, TU

